
Lýsing á tæki

Millimagnari dyrasímakerfis er virk eining til að bæta við Gira 
dyrasímakerfi. Með honum er hægt að auka drægi kerfisins 
og fjölga stöðvum í því. Auk þess magnar millimagnari 
dyrasímakerfis hljóð- og gagnamerki dyrasímakerfisins í 
báðar áttir.
Í kerfum með myndavélum gegnir millimagnari 
dyrasímakerfis hlutverki myndmagnara: Millimagnari 
dyrasímakerfis eykur styrk myndmerkisins sem tekið er inn í 
"Bus In" upp að mesta leyfilega styrk á Bus og skilar því 
þannig til útgangsins "Bus Out". Á þennan hátt er 
línudeyfingin frá uppruna myndmerkisins að inngangi 
millimagnara dyrasímakerfis jöfnuð út.
Hvor línuhluti fyrir sig þarf eigin stýrieiningu og telst 
millimagnari dyrasímakerfis vera ein stöð í hvorum línuhluta 
fyrir sig.

Hægt er að nota millimagnara dyrasímakerfis á tvo 
mismunandi vegu eftir umfangi kerfisins hverju sinni:

Millimagnarastilling
Í millimagnarastillingu tengir millimagnari dyrasímakerfis 
tvo línuhluta saman þannig að hægt er að tvöfalda drægið 
og stöðvafjöldann í dyrasímakerfi með hljóð- eða 
myndbúnaði.
Nota þarf aðra stýrieiningu fyrir hinn línuhlutann.

Fjölsamtalastilling
Í fjölsamtalastillingu er kerfinu skipt niður í margar línur (1 
aðallínu og allt að 5 aukalínur) sem tengdar eru saman með 
millimagnara dyrasímakerfis. Hver lína er með sína eigin 
stýrieiningu.
Í fjölsamtalastillingu má nota allt að fimm millimagnara 
dyrasímakerfis í sama kerfinu.
Í fjölsamtalastillingu er innhringingum beint áfram til næstu 
aukalínu á eftir, ef þörf krefur, samkvæmt síutöflu sem er 
búin til sjálfkrafa þegar kerfið er tekið í notkun. Með þessu 
móti er hægt að hafa fleiri en eitt samtal í gangi í einu, ef 
uppsetning kerfisins leyfir slíkt. Hins vegar skal hafa í huga 
að aðeins eitt samtal getur verið í gangi í einu á hverri línu 
fyrir sig.
Samtal frá aðallínu yfir í lausa aukalínu er einnig mögulegt ef 
samtal er þegar í gangi á annarri aukalínu. Ef aðallínan er 
ekki í notkun eru samtöl milli innistöðva á tveimur lausum 
aukalínum einnig möguleg.

Uppsetning

Til að verja búnaðinn gegn vatni sem drýpur eða skvettist 
skal festa stýrieiningu millimagnara dyrasímakerfis á DIN-
skinnu í tengikassa.

Tengiklemmur

Tengingin við Gira tveggja víra Bus fer fram með 
tengiklemmum.

Bus In
Tenging fyrir móttekið merki Gira tveggja víra Bus.

Bus Out
Tenging fyrir sent merki Gira tveggja víra Bus. Myndmerkið 
er sent áfram með auknum styrk í gegnum Bus Out.

Hurðaopnarar á aðal- og aukalínum

Ef nota þarf fleiri en einn hurðaopnara í kerfi er eingöngu 
hægt að nota hurðaopnaraaðgerð stýrieiningarinnar á 
aðallínunni. Stjórna verður öðrum hurðaopnurum með 
rofaliðum.

Búnaðurinn tekinn í notkun

Dyrasímakerfið er tekið í notkun með sama hætti hætti og 
Gira dyrasímakerfi án millimagnara. 

i Útistöð notuð á aukalínu

Ef nota á útistöð á aukalínu verður að tengja hana við 
stýrieininguna með myndfjölflétti.

Varúð

Eingöngu rafvirkjum er heimilt að annast ísetningu og 
uppsetningu raftækja.

Spennujöfnun

Ef um er að ræða dyrasímakerfi sem sett er upp í aðskildum 
byggingum skal sjá til þess að nægileg spennujöfnun sé 
milli stýrieininga.

i Stefna myndmerkis

Myndmerkið í millimagnara dyrasímakerfis er aðeins leitt í 
eina átt frá Bus In til Bus Out.

Halda skal leiðslum aðskildum

Leiðslurnar til Bus In og Bus Out verða að vera aðskildar.

i Sett í forritunarstillingu

Þegar búnaðurinn er tekinn í notkun er forritunarstilling 
eingöngu gerð virk á stýrieiningunni á aðallínunni.

Notkun

Breytt um stillingu (millimagnarastilling/
fjölsamtalastilling)
Verksmiðjustilling: Millimagnarastilling

1. Haldið hnappinum "Systemprogr." á stýrieiningunni 
inni í 3 sekúndur til að fara í forritunarstillingu.

✓ Ljósdíóðan á stýrieiningunni blikkar með gulum lit. 
Ljósdíóðan "Fkt./Prog." á millimagnara dyrasímakerfis 
blikkar í grænum lit.

2. Haldið forritunarhnappinum á millimagnara 
dyrasímakerfis inni í 9 sekúndur.

✓ Ljósdíóðan "Fkt./Prog." blikkar stutt í grænum lit eftir 3, 6 
og 9 sekúndur.

✓ Ljósdíóðan fyrir stillinguna skiptir úr grænum yfir í gulan 
lit: Fjölsamtalastilling er virk.
eða

✓ Ljósdíóðan fyrir stillinguna skiptir úr gulum yfir í grænan 
lit: Millimagnarastilling er virk.

Síutöflu eytt
Eyða verður síutöflunni úr millimagnara dyrasímakerfis ef 
skipt er um tæki (innistöð, útistöð o.s.frv.) í dyrasímakerfinu 
sem er notað á fleiri en einni línu eða ef nota á forritaðan 
millimagnara dyrasímakerfis í öðru kerfi. Að því loknu þarf 
annaðhvort að hlaða inn öryggisafriti eða setja kerfið aftur 
upp frá grunni.

1. Haldið hnappinum "Systemprogr." á stýrieiningunni 
inni í 3 sekúndur til að fara í forritunarstillingu.

✓ Ljósdíóðan á stýrieiningunni blikkar með gulum lit. 
Ljósdíóðan "Fkt./Prog." á millimagnara dyrasímakerfis 
blikkar í grænum lit.

2. Haldið forritunarhnappinum á millimagnara 
dyrasímakerfis inni í 6 sekúndur til að eyða síutöflunni.

✓ Ljósdíóðan "Fkt./Prog." blikkar stutt í grænum lit eftir 3 
og 6 sekúndur.

✓ Ljósdíóðan "Fkt./Prog." logar í grænum lit í 3 sekúndur: 
Síutöflunni var eytt og álagsviðnámið stillt á "slökkt".

✓ Ljósdíóðan "Fkt./Prog." blikkar 3 sinnum: Ekki tókst að 
eyða, endurtakið skref 2.

Kveikt og slökkt á álagsviðnámi
Verksmiðjustilling: Álagsviðnám í stöðunni "slökkt"
Í dyrasímakerfi með myndbúnaði verður að gera 
álagsviðnámið virkt á þeim millimögnurum dyrasímakerfis 
sem eru á enda strengs í kerfinu.

1. Haldið hnappinum "Systemprogr." á stýrieiningunni 
inni í 3 sekúndur til að fara í forritunarstillingu.

✓ Ljósdíóðan á stýrieiningunni blikkar með gulum lit. 
Ljósdíóðan "Fkt./Prog." á millimagnara dyrasímakerfis 
blikkar í grænum lit.

2. Haldið forritunarhnappinum á millimagnara 
dyrasímakerfis inni í 12 sekúndur.

✓ Ljósdíóðan "Fkt./Prog." blikkar stutt í grænum lit eftir 3, 
6, 9 og 12 sekúndur.

✓ Ljósdíóðan "Fkt./Prog." logar í grænum lit: 
Kveikt er á álagsviðnáminu.

✓ Ljósdíóðan "Fkt./Prog." blikkar 3 sinnum í grænum lit: 
Slökkt er á álagsviðnáminu.

Öryggisafrit búið til

Hægt er að taka öryggisafrit af grunnstillingum millimagnara 
dyrasímakerfis. Það getur til dæmis komið í góðar þarfir 
þegar skipta þarf um millimagnara dyrasímakerfis sem er í 
ólagi. Af þessum sökum skal taka öryggisafrit um leið og 
búnaðurinn hefur verið tekinn í notkun.
Nota þarf microSD-minniskort (SDHC) til að búa til 
öryggisafrit af grunnstillingum millimagnara dyrasímakerfis. 
Það fylgir ekki með millimagnara dyrasímakerfis. Einnig er 
hægt að taka millimagnara dyrasímakerfis í notkun án þess 
að nota microSD-minniskort. 
Þegar öryggisafritið hefur verið vistað á microSD-
minniskortinu skal afrita það yfir á tölvu og gefa því lýsandi 
heiti (t.d. Millimagnari2.hæð). 

Gögn vistuð á microSD-minniskorti

1. Setjið microSD-minniskort í kortaraufina.

2. Haldið hnappinum "Systemprogr." á stýrieiningu 
aukalínunnar inni í 3 sekúndur til að fara í 
forritunarstillingu.

✓ Ljósdíóðan á stýrieiningunni blikkar með gulum lit. 
Ljósdíóðan "Fkt./Prog." á millimagnara dyrasímakerfis 
blikkar í grænum lit.

3. Styðjið stuttlega á hnappinn "Systemprogr." á 
stýrieiningu aukalínunnar innan 3 sekúndna til að fara 
úr forritunarstillingu.

✓ Ljósdíóðan "Fkt./Prog." logar í rauðum lit: 
Gögnin eru vistuð á microSD-minniskortinu.

✓ Ljósdíóðan "Fkt./Prog." logar í grænum lit í 3 sekúndur: 
Gögnin hafa verið vistuð.

✓ Ljósdíóðan "Fkt./Prog." blikkar 3 sinnum í grænum lit: 
Vistun gagna mistókst, microSD-minniskortið er í ólagi 
eða ekki rétt forsniðið.

4. Takið microSD-minniskortið úr, afritið skrána yfir á tölvu 
og gefið henni lýsandi heiti.

Gögn af microSD-minniskorti afrituð yfir á millimagnara 
dyrasímakerfis

1. Breyta skal heiti afritsskrárinnar sem á að afrita yfir í 
millimagnara dyrasímakerfis í CFMASTER.TXT í tölvunni 
og vista hana svo á microSD-minniskorti.

2. Haldið hnappinum "Systemprogr." á stýrieiningunni inni 
í 3 sekúndur til að fara í forritunarstillingu.

✓ Ljósdíóðan á stýrieiningunni blikkar með gulum lit. 
Ljósdíóðan "Fkt./Prog." á millimagnara dyrasímakerfis 
blikkar í grænum lit.

3. Haldið forritunarhnappinum á millimagnara 
dyrasímakerfis inni í 6 sekúndur til að stilla 
millimagnarann á verksmiðjustillingu og eyða öllum 
gögnum.

✓ Ljósdíóðan "Fkt./Prog." logar í grænum lit í 3 sekúndur: 
Millimagnari dyrasímakerfis hefur verið endurstilltur á 
verksmiðjustillingu.

✓ Ljósdíóðan "Fkt./Prog." blikkar 3 sinnum: Ekki tókst að 
endurstilla, endurtakið skref 3.

4. Að endurstillingu lokinni skal styðja á hnappinn 
"Systemprogr." á stýrieiningunni til að fara úr 
forritunarstillingu.

5. Setjið microSD-minniskortið með afritsskránni í 
SD-kortaraufina.

✓ Ljósdíóðan "Fkt./Prog." logar í gulum lit: 
Gögnin eru afrituð yfir á millimagnara dyrasímakerfis.

✓ Ljósdíóðan "Fkt./Prog." logar í grænum lit: 
Afrituninni er lokið.

✓ Ljósdíóðan "Fkt./Prog." blikkar 3 sinnum í grænum lit: 
Afritun mistókst, microSD-minniskortið er í ólagi, ekki 
rétt forsniðið eða inniheldur engin gögn.

Skipt um millimagnara dyrasímakerfis

Þegar skipt er um millimagnara í dyrasímakerfi þarf ekki að 
setja allt kerfið upp aftur frá grunni. Gera þarf eftirfarandi, 
eftir því hvernig kerfið er notað:

Í millimagnarastillingu án myndbúnaðar
Þegar skipt er um millimagnara dyrasímakerfis sem notaður 
er í millimagnarastillingu í kerfi án myndbúnaðar þarf ekki að 
aðhafast neitt frekar til að taka búnaðinn í notkun.

Í millimagnarastillingu með myndbúnaði
Þegar skipt er um millimagnara dyrasímakerfis sem notaður 
er í millimagnarastillingu í kerfi með myndbúnaði nægir að 
tengja millimagnarann við einn kallhnapp á hverri útistöð 
með myndavél fyrir sig:

1. Haldið hnappinum "Systemprogr." á stýrieiningunni 
inni í 3 sekúndur til að fara í forritunarstillingu.

✓ Ljósdíóðan á stýrieiningunni blikkar með gulum lit. 
Ljósdíóðan "Fkt./Prog." á millimagnara dyrasímakerfis 
blikkar í grænum lit.

2. Haldið einum kallhnappi á hverri útistöð fyrir sig inni í 
3 sekúndur. Sleppið kallhnappinum þegar stutti 
staðfestingartónninn heyrist.

✓ Útistöðin gefur frá sér langan staðfestingartón.

3. Haldið forritunarhnappinum á millimagnara 
dyrasímakerfis inni í 3 sekúndur til að skrá kallhnappinn 
í síutöflu millimagnara dyrasímakerfis.

Í fjölsamtalastillingu
Þegar skipt er um millimagnara dyrasímakerfis sem notaður 
er í fjölsamtalastillingu þarf að tengja millimagnarann við alla 
kallhnappa á útistöð(vum):

1. Haldið hnappinum "Systemprogr." á stýrieiningunni 
inni í 3 sekúndur til að fara í forritunarstillingu.

✓ Ljósdíóðan á stýrieiningunni blikkar með gulum lit. 
Ljósdíóðan "Fkt./Prog." á millimagnara dyrasímakerfis 
blikkar í grænum lit.

2. Haldið kallhappinum sem á að tengja á útistöðinni inni í 
3 sekúndur. Sleppið kallhnappinum þegar stutti 
staðfestingartónninn heyrist.

✓ Útistöðin gefur frá sér langan staðfestingartón.

3. Haldið forritunarhnappinum á millimagnara 
dyrasímakerfis inni í 3 sekúndur til að skrá kallhnappinn 
í síutöflu millimagnara dyrasímakerfis.

4. Endurtakið skref 3 þar til allir kallhnapparnir hafa verið 
skráðir í síutöflu millimagnara dyrasímakerfisins.

Ljósdíóða fyrir "stillingu"

Tæknilýsing

Spennugjafi: 26 V DC ± 2 V (Bus-spenna)
Tengi: 2 tengiklemmur Bus In

2 tengiklemmur Bus Out
Hitasvið: -5 °C til +45 °C
Minniskort: microSD-kort (SDHC)

allt að 32 GB
Mál: DIN-skinna/2 breiddareiningar

Tákn sem notuð eru

Táknin sem notuð eru á yfirlitsmyndum hafa eftirfarandi 
merkingar:

Millimagnari dyrasímakerfis í fjölsamtalastillingu

Millimagnari dyrasímakerfis í 
millimagnarastillingu

Álagsviðnám virkt

 
Utanáliggjandi innistöð með mynd

 
Útistöð með litmyndavél

 
Myndstýrieining

 
Myndfjölfléttir

 
Rofaliði fyrir dyrasímakerfi

 
Hurðaopnari

Ábyrgð

Söluaðilar annast þjónustu vegna ábyrgðar samkvæmt 
lagaákvæðum.
Vinsamlegast afhendið eða sendið (án burðargjalds) tæki 
sem eru í ólagi til viðkomandi söluaðila (sérverslunar/
uppsetningaraðila/raftækjaverslunar) og látið fylgja með 
lýsingu á því sem á bjátar.
Söluaðilinn sendir tækin áfram til Gira Service Center.

i Álagsviðnám í kerfum með hljóðbúnaði

Í dyrasímakerfum sem samanstanda eingöngu af 
hljóðbúnaði má ekki gera álagsviðnám millimagnara 
dyrasímakerfis virkt.

i Öryggisafriti hlaðið inn á nýjan millimagnara 
dyrasímakerfis

Þegar hlaða á öryggisafriti inn á annan millimagnara 
dyrasímakerfis (t.d. ef tæki er í ólagi) þarf að breyta heiti 
viðkomandi afritsskrár í CFMASTER.TXT.

Litur Stilling

græn Millimagnarastilling

gul Fjölsamtalastilling

rauð Engin BUS-tenging við aðalstýrieiningu á 
klemmupari 1

slökkt Engin BUS-spenna á klemmupari 2

